
KHWAJA E HIND WOH DARBAAR HAI AALA TERA
GAREEB AAYE HAI DAR PAR TERE GAREEB NAWAZ
KHWAJA E KHWAJGAA KI NAZAR HO GAYI

BIGDI MERI BANADO YA SHAHE SANJARI

HAI CHATI AAJ KHWAJA PIYA KI

HUM KHWAJA WALE HAI

YE TO KHWAJA KA KARAM HAI

YA KHAWAJA MOINUDDIN KARAM

MERA KHWAJA MAHAN HAI

CHISHTIYON MEIN BAITH JA BAHISHTIYON MEIN BAITH JA
DELHI RAJASTHAN TUMHARA YA KHWAJA

MAULA ALI KA SHEHZADA MERE KHAWAJA MOINUDDIN
KHWAJA NE BULAYA MERE KHWAJA NE BULAYA
WALLAH MERE KHWAJA KA DARBAR NIRALA HAI

TUM HO JAANE ALI

DARE KHWAJA PE SAWALI KO KHADA REHNE DO
CHASHME KARAM KI BAAT HAI KHWAJA

TANVEERE MUHAMMAD HAI, CHEHRA MERE KHAWAJA KA
YA KHWAJA E HINDALWALI

SARKAR KI ATA HAI KHWAJA TERI GALI MEIN

Khwaja e khwajgaan Moinuddeen
Ashraf e Auliyaa e Roo e Zameen
Qurb e Haq Aye Niyaz Gar khwahi
SAAZ VIRDE ZUBAAN MOINUDDEEN

(Shah Niyaz Barelvi)

Khwaja e Hind Woh Darbaar Hai Aala Tera
Kabhi Mehroom Nahi Mangne Wala Tera

Jab Se Tune Qadam e Ghaus Liya Hai Sar Par
Auliya Sar Pe Qadam Lete Hain Shaha Tera

PESHE LAFZ

Assalamu alaikum Wa Rehmatullahi Wa Barakaatuhu

Aaj Ke Is Pur Fitan Daur Mein Har Koi Nafsa Nafsi Ka
Shikar Hai. Khas Taur Par Naujawaan Tabqa Alag Alag
Tarha Ke Khurafat Mein Mulawwis Hai Koi Film Ke
Gaanon Ka Shaugeen Hai To Koi Pop Or Rock Music Ka Dil
Daada Koi Mobile Par Game Khel Kar Waqt Barbaad Kar
Raha Hai To Koi Gande Or Behuda Videos Dekh Kar Apni
Haya Ko Bech Raha Hai.

Magar Alhamdulillah Ye Tehreeke Sunni Dawate
Islami Ke Mahol Ki Barkat Hai Ke Jo Naujawan Is Mahol
Se Jud Jata Hai Woh Na Sirf Buri Aadaton Se Ijtenaab
Karta Hai Balke Aise Kaam Karne Ki Koshish Mein Lag
Jata Hai Jis Se Hamari Nasl Aslaaf Ki Muhabbat Ki Raah
Par Chale




Sarkaar Khwaja Ghareeb Nawaz Radiyallahu Ta’ala Anhu

Ke Manaaqib Par Mushtamil Ye Majmoo’a Isi Silsile Ki Ek
Kadi Hai Jise Biraadare Azeez Sayed Khalil Noorie
(Muballigh Sunni Dawate Islami) ne Murattab kiya hai.

Mai Ghareeb Nawaz Sarkaar (Radiyallahu Ta’ala Anhu) Ke
Tamaam Shaidaiyon Se Guzarish Karta Hoon Ke Ghair
Mohtaat Kalaamon Se Bachte Hue In Mangabaton Ko
ApniZabaan Ki Zeenat Banayen Aur Apne Khwaja Ki Ulfat
Ke Geet Gaayen

Az- Al Haj Muhammed Raashid Razvi Sabri

(Muballigh Sunni Dawate Islami)

% KHWAJA E HIND WOH DARBAAR HAI AALA TERA

(Ustade Zaman Shehenshahe Sukhan

Allama Hasan Raza Khan Alaihir Rehma)

Khwaja e Hind Woh Darbaar Hai Aala Tera
Kabhi Mehroom Nahi Maangne Waala Tera

Khuftgane Shabe Ghaflat Ko Jagaa Deta Hai

Saalha Saal Wo Raaton Ka Na Sona Tera

Hai Teri Zaat Ajab Bahre Haqgeeqat Pyare

Kisi Tairaak Ne Paaya Na Kinara Tera

Gulshan e Hind Se Shadaab Kaleje Thande

Wah Aye Abre Karam Zor Barasna Tera

Kya Mahak Hai Ki Mu’attar Hai Dimaag e Aalam

Takhta e Gulshan e Firdaus Hai Rouza Tera

Tujh Mein Hai Tarbiyate Khizr Ke Paida Aasaar

Bahro Bar Mein Hume Milta Hai Sahara Tera

Zille Haq Ghous Pe Hai Ghous Ka Saaya Tujh Par

Saaya Gustar Sare Khuddam Pe Saaya Tera

Tujh ko Baghdad Se Haasil Hui Wo Shaan e Rafe’a
Dang Reh Jaate Hai Sab Dekh Ke Rutba Tera

Kyun Na Baghdad Mein Jaari Ho Tera Chashma e Faiz
Bahre Baghdad Hi Ki Nahar Hai Dariya Tera

Jabse Tune Qadame Ghous Liya Hai Sar Par
Auliya Sar Pe Qadam Lete Hai Shaha Tera

Muhiyyuddeen Ghous Hai Aur Khwaja Moinuddeen hai
Aye Hasan Kyu Na Ho Mehfooz Aqeeda Tera

% GAREEB AAYE HAI DAR PAR TERE GAREEB NAWAZ

(Mohaddis e Aazam e Hind Alaihir Rehma)

Gareeb Aaye Hai Dar Par Tere Gareeb Nawaz

Karo Gareeb Nawazi Mere Gareeb Nawaz

Tumhare Dar Ki Karamat Yeh Baraha Dekhi
Gareeb Aaye The Aur Ho Gaye Gareeb Nawaz.

Tumhari Zaat Se Mera Bada Talluq Hai
Ke Mai Gareeb Bada Tum Bade Gareeb Nawaz

Laga Ke Aas Badi Door Se Mai Aaya Hoon

Musafiron Pe Karam Kijiye Gareeb Nawaz.

Huzoor Ashraf-e-Simna Ke Naam Ka Sadgqa,

Hamari Jholi Ko Bhar Dijiye Gareeb Nawaz

Na Mujh Sa Koi Gada Hai Aur Na Tum Sa Koi Kareem
Na Dar Se Uthunga Be Kuch Liye Gareeb Nawaz

Zamane Bhar Se Mujhe Kar Diya Gani Sayyed
Mai Sadqe Jaoon Teri Jog Ke Gareeb Nawaz.

% KHWAJA E KHWAJGAA KI NAZAR HO GAYI

(Sayyed Aale Rasool Hasnain Miya Barkaati

Nazmi Marehravi Alihir Rehma)

Khwaja e Khwajgaa ki Nazar Ho Gayi
Meri Qismat Thi Bigdi Hui Ban Gayi
Faiz Ajmer Se Mujh Ko Itna Mila
Chishtiyat Mere Dil Ki Kali Ban Gayi

Jab Se Khwaja Ko Apnaya Dil Ne Mere
Meri Roohaniyat Ko Suqoon Aa Gaya
Tan Badan Mein Nayi Taazgi Bhar Gayi

Meri Duniya Mujassam Khushi Ban Gayi

Che (6) Rajab Ko Mila Aisa Aali Sharaf
Naam Khwaja Ki Dhoome Machi Har Taraf
Hind Ke Sheher Ajmer Ki Har Gali
Gulshane Khwaja Hindal Wali Ban Gayi

Taajdaare Wilaayat Hai Khwaja Piya
Saare Waliyon Ko Unke Hi Dar Se Mila
Baaghe Jannat Ko Kuch Aisi Shohrat Mili
Woh Jagah Hi Nabi Ki Gali Ban Gayi

% Woh Gareebon Faqgeeron ke Fariyad Ras
Khwaja e Khwajgaan Deene Haq Ke Moin

Hind Bhar Me Unhi Ka Hai Sikka Rawaa
Unki Roohaniyat Aalami Ban Gayi

T
¥

Nazmi Tere Kalam Ko Hai Faize Raza
Shahe Barkaat Ka Tujh Par Karam Ye Hua
Tere Har Sher Mein Jazbe Ishq o Wafaa

Shayari Aashiqi Aashiqi Ban Gayi

% BIGDI MERI BANADO YA SHAHE SANJARI

(Daai e Kabeer Allama Shakir Noorie Sahab

— Ameere Sunni Dawate Islami)
Bigdi Meri Banado Ya Shahe Sanjari

Ranjo Aalam Mita Do Ya Shahe Sanjari

Kitna Karam Hai Mujh Ko Apna Bana Liya Hai
Qismat Ko Ab Jagaa Do Ya Shahe Sanjari

Par Hai Na Paas Zar Hai Bas Aap ki Nazar Hai
Taiba Mujhe Dikhado Ya Shahe Sanjari

Ishge Nabi Me Aaqa Saabit Qadam Rahe Hum
Bil Khair Khaatima Ho Ya Shahe Sanjari

Phir Hind Ki Zameen Par Zaalim Ubhar Rahe Hai
Teere Nazar Chala Do Ya Shahe Sanjari

Tehreeke Sunni Dawate Islami Ko Huzoor

Aalam Me Ab Chala Do Ya Shahe Sanjari

Husne Amal Se Qaasir Dar Pe Khada Hai Shakir
Apna Ise Bana Lo Ya Shahe Sanjari

HAI CHATI AAJ KHWAJA PIYA KI

Bulbule Baaghe Madina
Alhaj Qari Muhammad Rizwan Sahab Qibla

Bazm Hai Nayabe Mustafa Ki

Hai Chati Aaj Khwaja Piya Ki

Har Taraf Majma e Auliya Hai
Har Bashar Ki Ye Wirde Zabaan Hai
Noor Hi Noor Ka Ek Samaa Hai
Is Dulha Ke Ali Baraati
Is Dulha Ke Wali Baraati
Ali Baraati Wali Baraati
Khwaja Usman Bhi Hai Aaye
Khwaja Qutub Hain Jhanda Uthaye
Baba Fareed Bhi Wajd Mein Aaye

Nizamuddin Aur Sabir Kehte Jaaye
Hai Chati Aaj Khwaja Piya Ki

Dhaule Gumbad Ki Ab Shaan Dekho
Dhaule Gumbad Ki Ab Aan Dekho
Mere Khwaja Ki Ye Shaan Dekho
Hind Ka Jo Hai Sultan Dekho
Sab Ke Dil Mein Hai Armaan Dekho
Dekhni Hai Gali Mustafa Ki
Hai Chati Aaj Khwaja Piya Ki

Dhaule Gumbad Ki Ab Aan Dekho
Mere Khwaja Ki Yeh Shaan Dekho
Koi Khali Haath Na Jaaye

Daaman Bhar Bhar Kar Le Jaaye

Rota Aaye Hasta Jaaye
Dekh Ataaye Khwaja Phir Wo Gaaye
Hai Chati Aaj Khwaja Piya Ki

Apne Rizwan Pe Itna Karam Ho
Sar Tere Aastane Pe Kham Ho
Aankh Bhi Ishge Ahmed Mein Nam Ho
Saans Jab Tak Chale Dum Mein Dum Ho
Naat Padhta Rahe Mustafa Ki
Hai Chati Aaj Khwaja Piya Ki

HUM KHWAJA WALE HAI
Bulbule Baaghe Madina
Alhaj Qari Muhammad Rizwan Sahab Qibla
Chishtiya Sehra Bandhe Hue Duniya Se Nirale Hai
Hum Khawaja Wale Hai Sunoji Hum Khawaja Wale Hai

Ajmer Muqgaddas Bulwaya Aur Dhaula Gumbad Dikhlaya
Jannat Ka Dar Darbare Karam Rehmat Ka Hum Par Hai Saaya u
Ab Pohchado Shehr e Madina Naaz Ke Paale Hai

Hum Khwaja Wale Hai Sunoji Hum Khwaja Wale Hailf

Saawan Ki Rim Jhim Baarish Mein Kya Khub Ye Gumbad Lagta Hai
Ho Nek Koi Ya Bad Sab Mein Khawaja Ka Sadqa Bat-ta Hai |
Bheek Lutane Ke Inke Andaaz Nirale Hailf

Hum Khwaja Wale Hai Sunoji Hum Khwaja Wale Hai

Tehreek Ke Khadim Roz o Shab Darbaar Mein Khidmat Karte Hai
Khawaja Ke Karam Se Daaman Bhi Apna Har Lamha Bharte Hai §
Deen Ki Khidmat Ke Khawaja Hum Sab Matwale Hail}
Hum Khwaja Wale Hai Sunoji Hum Khwaja Wale Hai

Faryaad Koi Karta Hai Yaha Aur Koi Aahe Bharta Hai }
Chahe Koi Kaisa Bhi Ho Par Daaman Uska Bharta Hai ¢
Sab Ke Haath Mein Dekho Yaha Phoolon Ke Thale Hai
Hum Khwaja Wale Hai Sunoji Hum Khwaja Wale Hai

Rizwan Pe Itna Kardo Karam Aye Mere Khawaja Moinuddin [
Faiz e Hassaan Mile Usko Aur Dua De Usko Rooh e Ameen [I¥
Teri Yaad Se Khawaja Mere Dil Mein Ujale Hai
Hum Khwaja Wale Hai Sunoji Hum Khwaja Wale Hai @
QB @ e voe v s @BDEE O ‘_}

% YE TO KHWAJA KA KARAM HAI

Bulbule Baaghe Madina
Alhaj Qari Muhammad Rizwan Sahab Qibla
Khwaja Piya Ne Hum Ko Hai Ajmer Bulaya
Hum Ko Dayaar Apna Guharbaar Dikhaya
Auqaat Na Thi Meri Ke Ajmer Main Aao
Kya Khoob Mere Khwaja Ne Hum Ko Hai Nibhaya

Ye To Khawja Ka Karam Hai

Mere Khwaja Ka Karam Hai

Darwaza e Jannat Pe Hume Laa ke Bithaya
Sadga Humein Hasnain Ka Khwaja Ne Dilaya
Hum Jaise Gunahgaaro Pe Khwaja Ka Karam Hai
Barkaate Madina Ka Bhi Ehsaas Karaya

Ye To Khawja Ka Karam Hai

Mere Khwaja Ka Karam Hai

Khwaja Ki Chatti Aaj Hai Kya Dhoom Machi Hai
Har Jaa Durood e Paak Ki Mehfil Jo Saji Hai
Aisi Baras Rahi Hai Yaha Barish e Rehmat
Lagta Hai Jaise Ye To Madine Ki Gali Hai

Ye To Khawja Ka Karam Hai

Mere Khwaja Ka Karam Hai

Khidmat Mein Hai Maamur Muballig Bhi Humare
Ye Sunni Dawate Islami Ke Sitare
Har Har Qadam Pe Khidmat e Insaan Ke Jalwe

Har Zaair e Khwaja Ne Yahi Aaj Pukara

Ye To Khawja Ka Karam Hai

Mere Khwaja Ka Karam Hai

Rizwan Ki Pehchan Tere Dar Se Hai Khwaja
Aur Deen Ka Irfan Tere Dar Se Hai Khwaja
Kalma Namaz Roza Zakat Haj Ho Ke Sunnat
Jo Kuch Mila Hai Tera Hi Faizan Hai Khwaja

Ye To Khawja Ka Karam Hai

Mere Khwaja Ka Karam Hai

% YA KHAWAJA MOINUDDIN KARAM

Bulbule Baaghe Madina
Alhaj Qari Muhammad Rizwan Sahab Qibla

Ya Khawaja Moinuddin Karam
Dikhla Do Humein Wo Sonda Haram
Lillah Karo Mangton Pe Karam
Dikhla Do Humein Wo Sohna Haram

Tera Dar To Hai Darbaar e Aali
Jaunga Bhala Kaise Khali
Badi Door Se Dar Par Aaye Hai Hum
Dikhla Do Hume Wo Sohna Haram

Yoon Khawaja Teri Baaraat Chali
Piche Hai Wali Aage Hai Ali
Tashrif Hai Laaye Shah e Umam
Dikhla Do Humein Wo Sohna Haram

Ye Sunni Dawate Islami
Magbool Jahan Mein Ho Naami
Rahe Ispe Sada Tera Dast e Karam
Dikhla Do Humein Wo Sohna Haram

Tera Shakir e Razvi Shaad Rahe
Ghar Uska Sada Aabaad Rahe
Bade Izzat o Azmat Jaaho Hasham
Dikhla Do Humein Wo Sohna Haram

Kya Arz Kare Tera Sayyed
Ya Khwaja Moinuddin Madad
Karu Deen Ki Khidmat Mai Har Dam
Dikhla Do Humein Wo Sonda Haram

Mere Dil Pe Sada Tera Haath Rahe
Tere Lutfo Karam Ka Saath Rahe
Rahe Wird e Duroodon Ka Paiham

Dikhla Do Humein Wo Sohana Haram

Har Saal Mile Haj Ki Daulat
Daaim Ho Madine Se Nisbat
Rahe Laaj Sada Rahe Baaqi Bharam
Dikhla Do Humein Wo Sohna Haram

Sunnat Pe Hamesha Chalta Rahu
Islam Ki Dawat Deta Rahu
Shamil Ho Sada Teri Nazre Karam
Dikhla Do Humein Wo Sohna Haram

Halaat Pareshan Lagte Hai
Ankhon Se Bhi Aansu Behte Hai
Lekin Hai Bharosa Hoga Karam
Dikhla Do Humein Wo Sohna Haram

Ahbaab Mere Sab Shaad Rahe
Jaoo Jo Madine Yaad Rahe
De Unko Dua Chashme Purnam
Dikhla Do Humein Wo Sohna Haram

Rahe Shaad Sada Maa Baap Mere
Phir Dekhe Haram Humrah Mere
Bulwana Unhe Bhi Shahe Umam
Dikhla Do Humein Wo Sohna Haram

Dam e Aakhir Kalma Padha Jaana
Maqre Shaitan Se Bacha Jaana
Imaan Pe Nikle Bas Mera Dam
Dikhla do Humein Wo Sohna Haram

Rizwan Tera Ghabraye Kyun
Gham Usko Bhala Tadpaye Kyun
Tere Hote Bhala Kare Kaun Sitam
Dikhla Do Hume Wo Sohna Haram

% MERA KHWAJA MAHAN HAI

Bulbule Baaghe Madina
Alhaj Qari Muhammad Rizwan Sahab Qibla

Hafize Qur’an Hai
Aashiqon Ki Jaan Hai
Hind Ka Sultan Hai
Mera Khwaja Mera Khwaja Mera Khwaja
Mera Khwaja Mahan Hai

Sultan e Hind Qutb e Mashaikh Mera Khwaja
Khwaja e Khwajga Hai Mairukh Mera Khwaja
Kya Shah Kya Gada Hai Sabhi Unke Bhikari
Bharta Hai Jholiya Yaha Sabki Mera Khwaja

Meri Ana Fana Ho Kuch Aisa Karam Karo
Sagar Muhabbaton Ka Mere Dil Mein Tum Bharo
Hubbe Rasoole Paak Se Seena Madina Ho

Khwaja Karam Karo Mere Khwaja Karam Karo

Aalam Mein Sunni Dawate Islami Aam Ho
Is Par Nigah Teri Shaha Subho Shaam Ho
Karte Rahe Khuloos Se Hum Deen Ki Khidmat
Dono Jahan Mein Apna Bhi Izzat Magaam Ho

VedRe (22 ORI RO

% Maula Ali Ki Shaan Shuja’at Ka Waasta
{’g Aur Faatima Ki Chaadar e Iffat Ka Waasta

Hasnain Ke Sadqe Mein Meri Bigdi Banado
Tum Ko Rasoole Paak Ki Rehmat Ka Waasta

Rizwan Tumhare Dar Ka Gada Hai Mere Khwaja
Shakir Bhi Aaj Mehwe Dua Hai Mere Khwaja
Dedo Karam Ki Bheek Mein Taiba Ki Bahare
Sabko Madina Tum Se Mila Hai Mere Khwaja

% CHISHTIYON MEIN BAITH JA BAHISHTIYON MEIN BAITH JA
(Al Haj Sayyed Mohammed Qadri Sahab Qibla)

Chishtiyon Mein Baith Ja Bahishtiyon Mein Baith Ja
Laga Ke Zarbe Haq Moin Mastiyon Mein Baith Ja

¥

Majaal Kya Daba Sake Ye Mauj e Beher e Bekara
Tu Ahle Bait Ki Azeem Kashtiyon Mein Baith Ja

G NGRS

Junaid o Bayazeed Ka Jo Faiz Ho Fareed Ka
Na Darbadar Bhatak Inhi Ki Bastiyon Mein Baith Ja

Tu Baba Fakhruddin Aur Qutub Nizamuddin Se
Wila Ke Jaam Lele Aisi Hastiyon Mein Baith Ja

DR R e

Tu Sayyed e Shikasta Dil Azaab e Naar Se Na Dar
Tu Padh Le Khatme Khwajga Chishtiyon Mein Baith Ja

% DELHI RAJASTHAN TUMHARA YA KHWAJA
: (Al Haj Sayyed Mohammed Qadri Sahab Qibla)

Delhi Rajasthan Tumhara Ya Khwaja

Saara Hindustan Tumhara Ya Khwaja

Hind Me Navve Laakh Ko Kalma Padhwaya

Hum Par Hai Ahsaan Tumhara Ya Khwaja

Saara Anaa Saagar Kuze Mein Bhar Aaya

Sunte Hi Farmaan Tumhara Ya Khwaja

Aap Pe Hai Faizaan Janaabe Usman Ka

Hum Par Hai Faizan Tumhara Ya Khwaja

Aap Pe Hai Faizaan Madine Wale Ka

Hum Par Hai Faizan Tumhara Ya Khwaja

Faize Madina Milta Hai Ajmer Se Hi

Roza Hai Zeeshan Tumhara Ya Khwaja

Hargiz Na Sammaan Kabhi Woh Paayega

Jo Bhi Kare Apmaan Tumhara Ya Khwaja

Ye Tehreek e Sunni Dawate Islami g‘
Rahe Salamat Sunni Dawate Islami )

Ye To Hai Faizan Tumhara Ya Khwaja

In Dono Par Khaas Karam Tum Farmana

Shakir Aur Rizwan Tumhara Ya Khwaja

Sayyed Ko Taiba Ki Galiya Dikhla Do

Hai Adnaa Darbaan Tumhara Ya Khwaja

A

% MAULA ALI KA SHEHZADA MERE KHAWAJA MOINUDDIN
: (Al Haj Sayyed Mohammed Qadri Sahab Qibla)

Maula Ali Ka Shehzada Mera Khwaja Moinuddin

Khole Karam Ka Darwaza Mera Khwaja Moinuddin

Tumhari Arfa o Aala Hai Hasti
Mere Khwaja Bana Mujh Ko Bahishti
Tum Aaye Hind Ke Zulmat Kade Mein

Diya Imaan Mitayi But Parasti

Bachalo Mai To Dooba Ja Raha Hu
Bhawar Mein Aa Phasi Hai Meri Kashti
Madad Ka Waqt Hai Lillah Uthiye
Madad Kun Ya Moinuddin Chishti

Moin e Bekasa Hai Mere Khawaja
Dikha Dijiye Mujhe Taiba Ki Basti
Dikha Do Ab To Taiba Ke Nazare
Mere Khwaja hai Ye Aankhen Tarasti

Sada Rehmat Teri Saaya Figan Ho
Rahe Hum Par Tumhari Sar Parasti
Mujhe Jaam e Karam Aisa Ata Ho

Rahu Makhmoor Phir Utre Na Masti

VedRe (2 ORI

/ Hai Manzar Khush Numa Ajmer Ka Ye c-%
< Yaha Din Raat Hai Rehmat Barasti 2‘}
% Hai Hum Par Khaas Faizan e Moini é’%

Nahi Chal Sakti Hum Par Zor Dasti PN

g Chala Do Ab Hume Rahe Sunan Par %
. i

e
o, Nikalo Hum Se Be Amali Wa Susti 2
Likhe Kya Manqabat Khwaja Ki Sayyed

g Kaha Tu Aur Kaha Khwaja Ki Hasti %{%
%

% KHWAJA NE BULAYA MERE KHWAJA NE BULAYA
: (Al Haj Mohammad Rashid Razvi Sahab Qibla)

Khwaja Ne Bulaya Mere Khwaja Ne Bulaya
Haal Apna Sunane Ke Liye Phir Chala Aaya
Khwaja Ne Bulaya Mere Khwaja Ne Bulaya

Be Yaar o Madadgaar Tha Koi Na Sahara
Bas Doobne Wala Hi Tha Ke Paaya Kinara
Khwaja Ke Karam Ne Meri Kashti Ko Ubhara
Isyan Ke Bhawar Se Mere Khwaja Ne Bachaya
Haal Apna Sunane Ke Liye Phir chala Aaya
Khwaja Ne Bulaya Mere Khwaja Ne Bulaya

Sagar Pe Anaa Daaron Ne Pehra Jo Lagaya
Paani Na Kisi Ko Mile Yeh Hugqm Sunaya
Irshad Use Khwaja Ke Khadim Ne Sunaya
Bas Hugm Suna Kooze Mein Saagar Simat Aaya
Haal Apna Sunane Ke Liye Phir Chala Aaya
Khwaja Ne Bulaya Mere Khwaja Ne Bulaya

Khwaja Ki Chati Dhoom Hai Ajmer Nagar Mein
Paayi Hai Madine Ki Jhalak Unke Sheher Mein
Hota Hai Yeh Mehsoos Hai Taiba Ke Safar Mein
Barsaat Mein Rehmat Ki Har Ek Shaks Nahaya
Haal Apna Sunane Ke Liye Phir Chala Aaya
Khwaja Ne Bulaya Mere Khwaja Ne Bulaya

Aabaad Hai Bharat Ki Zameen Unke Qadam Se
Imaan Ki Daulat Bhi Mili Unke Karam Se
Hai Silsila Ajmer Ka Taiba Ke Haram Se
Mujh Ko Mere Khwaja Ne Madina Bhi Dikhaya
Haal Apna Sunane Ke Liye Phir Chala Aaya
Khwaja Ne Bulaya Mere Khwaja Ne Bulaya

Wallah Dar E Khwaja Se Bat Ta Hai Khazana
Aalam Mein Hai Mashoor Sakhi Unka Gharana
Kyun Gair Se Hum Jaake Kahe Gham Ka Fasana
Darbar e Shahenshah Se Joh Maanga Hai Paaya
Haal Apna Sunane Ke liye Phir Chala Aaya
Khwaja Ne Bulaya Mere Khwaja Ne Bulaya

Ye Sach Hai Mai Aasi Hu Nikamma Hu Bura Hu
Mangta Hu Tera Dar Pe Tere Aan Pada Hu
Ho Jaaye Inaayat Tere Qadmon Mein Khada Hu
Karte Ho Karam Sab Pe Ho Apna Ke Paraya
Haal Apna Sunane Ke Liye Phir Chala Aaya

Khwaja Ne Bulaya Mere Khwaja Ne Bulaya

% Main Phir Se Madine Ki Dua Maang Raha Hu
Baghdad Bhi Jaane Ka Visa Maang Raha Hu
Yeh Kisne Kaha Had Se Siwa Maang Raha Hu

Jaisa Hai Sakhi Waisi Ataa Maang Raha Hun

Hoga Bada Ahsaan Joh Phir Taiba Dikhaya

Haal Apna Sunane Ke Liye Phir Chala Aaya

Khwaja Ne Bulaya Mere Khwaja Ne Bulaya

Tehreek e Sunni Dawate Islami Ko Izzat
Miljaye Mere Shah Hamesha Ki Yeh Khidmat
Ho Naksh Dilo Par Bhi Teri Mohr e Mohabbat
Ho Shakir o Rizwan Pe Hamesha Tera Saaya
Haal Apna Sunane Ke Liye Phir Chala Aaya
Khwaja Ne Bulaya Mere Khwaja Ne Bulaya

Hai Fakhr Mujhe Qadri Chishti Hu Mai Raashid
In Nisbaton Ke Sadge Sabhi Door Ho Haasid
Tehreek e Sunni Dawate Islami Ka Qaasid
Akhtar Raza Ke Faiz Se Dar Maine Ye Paaya
Haal Apna Sunane Ke Liye Fir Chala Aaya

Khwaja Ne Bulaya Mere Khwaja Ne Bulaya

% WALLAH MERE KHWAJA KA DARBAR NIRALA HAI
: (Al Haj Mohammad Rashid Razvi Sahab Qibla)

Wallah Mere Khwaja Ka Darbar Nirala Hai
Ajmer Ki Sham’a Ka Ghar Ghar Mein Ujala Hai.

Tum Hind Ke Waali Ho Kya Shaan Tumhari Hai
Aaga Ki Ata Ho Tum Rutba Tera Aala Hai.

Gumbad Tere Rauze Ka Kya Khoob Chamakta Hai
Mehsoos Ye Hota Hai Ek Noor Ka Haala Hai.

Ajmer Ki Dharti Par Anwaar Baraste Hai

Khwaja Tere Rauze Par Taiba Ka Ujala Hai.

Dete Ho Sabhi Ko Tum Sunte Ho Sabhi Ki Tum
Kuch Farq Nahi Isme Gora Hai Ke Kaala Hai.

Sone Do Farishto Ab Chedo Na Lahad Mein Tum
Dekho Mere Haathon Mein Khwaja Ka Hawala Hai.

Mehkhana Hai Taiba Ka Saaki Hai Mera Khwaja
Bat-ti Hai Madine Ki Baghdad Ka Pyala Hai.

Tehreek Ke Khadim Kya Kar Paaye Bhala Khidmat
Ye Teri Inayat Hai Tu Ne Hi Sambhala Hai.

R s

7

Shakir Bhi Tumhara Hai Rizwan Bhi Tumhara Hai
Ye Teri Inaayat Hai Bol Unka Jo Baala Hai.

T
¥
2

3

Sachchon Ke Saath Raho Qur’an Ka Farmaa Hai

Dozakh Mein Na Jaayega Jo Khwaja Wala Hai

Is Rashide Razvi Ki Auqaat Hai Bas Itni
Khwaja Tere Tukdo Ne Ab Tak Ise Paala Hai.

TUM HO JAANE ALI

Tum Ho Jaane Ali
Data Hindal Wali
Mere Khwaja Piya Mere Khwaja Piya

Maula Ali Ke Noor e Nazar Ho
Pyaare Nabi Ke Lakhte Jigar Ho
Hum Par Inaayat Shaam o Shahr Ho
Saiyad e Mohtaram Kardo Kardo Karam

Mere Khwaja Piya

Usman Ke Pyaare Dukhiyon Ke Waali

Koi Bhikaari Koi Sawaali

Dar Se Tumhare Lauta Na Khali

Tum Ne Sab Ko Diya Sadqa e Chishtiya
Mere Khwaja Piya

Jisne Bhi Tum Ko Dukh Me Pukara

Usko Diya Hai Tum Ne Sahara

Mera Bhi Daman Bhar Do Khudara

Waliye Bekhasa Khwaja e Khwajga
Mere Khwaja Piya

Yaad Jab Aaye Tumri Nagariya

Chanda Ki Jaisi Dholi Atariya

Tadpu Mai Jaise Jal Bin Machaliya

Ab To Kirpa Karo Haath Sar Pe Dharo
Mere Khwaja Piya

Nusrat Hai Tum Par Qurban Khwaja

Hum Sab Kahe Yeh Arman Khwaja

Kar Do Is Ummat Pe Ahsaan Khwaja

Ek Nazar Daal Do Mushkile Taal Do
Mere Khwaja Piya

% DARE KHWAJA PE SAWALI KO KHADA REHNE DO

Dare Khwaja Pe Sawali Ko Khada Rehne Do
Sar Nidamat Se Jhuka Hai To Jhuka Rehne Do

Mujh Ko Mil Jayega Sadqa Main Chala Jaaunga
Kasa-e-Dil Mera Qadmon Mein Pada Rehne Do

Khud Hi Farmayenge Mujrim Pe Woh Rehmat Ki Nazar
Mujh Ko Khwaja Ki Adalat Mein Khada Rehne Do

Chchod Ke Aap Ka Dar Ab Main Kahan Jaaunga
Iss Gada Ko Issi Saaye Mein Pada Rehne Do

Mujh ko Karna Na Juda Dar Se Kabhi Khwaja Ji

Dil Jo Deewana Bana Hai To Bana Rehne Do

Roz-e-Mehshar Ye Gunaahgaar Ke Kaam Aayega
Warsi Rang Chadha Hai To Chadha Rehne Do

Arz Karta Hoon Main Rozana Ye Khwaja Se Khalil
Apni Rehmat Se Jahaan Mera Saja Rehne Do

Chashme Karam Ki Baat Hai Khwaja

2

Kya Meri Aukaat Hai Khwaja

Jiski Badaulat Sab Palte Hai
Woh Teri Khairaat Hai Khwaja

Sab Ko Mile Ek Jaam Karam Ka

Saavan Ki Barsaat Hai Khwaja

Mere Aansu Unka Daaman

Yeh Nisbat Ki Baat Hai Khwaja

Khali Jholi Bhar Jayegi
Ek Nazar Ki Baat Hai Khwaja

Jis Ko Buzurgon Se Nisbat Hai
Woh Rehbar Ki Zaat Hai Khwaja

% TANVEERE MUHAMMAD HAI, CHEHRA MERE KHAWAJA KA

Tanveere Muhammad Hai Chehra Mere Khwaja Ka

Kaaba Hai Fageeron Ka Rauza Mere Khwaja Ka

Nazron Mein Nahi Aati, Kaunain Ki Sultaani
Shaahon Se Bhi Afzal Hai Mangta Mere Khwaja Ka

Shaadi Mere Khawaja Ki, Kya Shaan Niraali Hai
Aaya Hai Madine Se Sehra Mere Khwaja Ka

Jis Ko Na Yaqeen Aaye Ajmer Chala Jaaye
Bat’ta Hai Waha Ghar Ghar Sadqa Mere Khwaja Ka

Dekho To Sakhawat Mein Kya Shaan Hai Khwaja Ki
Khaate Hai Shahenshah Bhi Tukda Mere Khwaja Ka

Jannat Ke Nazaaron Ko Khaatir Mein Mai Kyu Laau

Nazron Mein Samaaya Hai Roza Mere Khwaja Ka

Phool Aaye Hai Jannat Se Khushboo Hai Madine Ki
Goonda Hai Farishton Ne Sehra Mere Khwaja Ka

Hoti Hai Waha Baarish Din Raat Rehmat Ki

Tum Jaake Zara Dekho Rauza Mere Khwaja Ka.

Aashiq Hai Marehra Ke Khadim Hai Bareily Ke
Is Dar Se Mila Hum Ko Darbar Hai Khwaja Ka

Kaabe Ki Taraf Zahid Main Kaise Palat Aau
Sayyad Ne Bataaya Hai Rasta Mere Khwaja Ka

% YA KHWAJA E HINDALWALI

Ya Khwaja e Hindalwali
Mehboobe Sultane Haram

Bekaso Pe Karam Ho Jaaye Karam

Aye Mustafa Ke Laadle
Aye Dilbare Shahe Umam

Bekaso Pe Karam Ho Jaaye Karam

Noor Nigahe Panjatan
Tanveere Shahe Zulminan
Khwaja Moinuddin Hasan
Ye Waqt Hai Mujh Pe Kathin
Sar Pe Hai Toofaane Alam

Bekaso Pe Karam Ho Jaaye Karam

Khairunnisa Ke Waaste
Mushkil Kusha Ke Waaste
Kul Ambiya Ke Waaste
Khwaja Khuda Ke Waaste
Majboor Ka Rakh Lo Bharam

Bekaso Pe Karam Ho Jaaye Karam

Aye Taajdare Auliya
Haami Nahi Koi Mera

Sun Lo Khudara Iltija

Fariyad Hai Khwaja Piya
Tadpa Rahe Hai Dardo Gham

Bekaso Pe Karam Ho Jaaye Karam

Ab Aankh Hai Gham Se Bhari
Hai Dard Ki Shiddat Badi
Tu Kaat De Gham Ki Kadi
Rota Hai Pur Nam Har Ghadi

Kehte Hai Aansoo Dam Ba Dam

Bekaso Pe Karam Ho Jaaye Karam.

% SARKAR KI ATA HAI KHWAJA TERI GALI MEIN

Sarkar Ki Ataa Hai Khwaja Teri Gali Mein
Mangton Ko Sab Mila Hai Khwaja Teri Gali Mein

Milta Hai Khaksaaron Ko Ahteraam Ya Par
Hota Nahi Hai Koi Ruswa Teri Gali Mein

Paata Hai Har Sawaali Apni Muraad Dar Par

Poori Hai Har Tamanna Aaqga Teri Gali Mein

Gurbaa(n) Wa Ahle Haajat Haazir Hai Aasta(n) Par
Sab Ko Mila Hai Hissa Khwaja Teri Gali Mein

Aqtaab Auliya Hai Sab Faizyaab Dar Par
Milta Hai Sab Ko Rutba Khwaja Teri Gali Mein

Khwaja Qutab Fareed o Nizam o Chirag Dehli
Sab Ne Lagaya Deyra Khwaja Teri Gali Mein

Akbar Shahabudin o Jahangeer o Altamash Bhi

Nazre Gudaarte Hai Khwaja Teri Gali Mein

Shaahe Jahaa(n) Bhi Haazir Ba Ijzo Ilteja Hai
Qadmon Mein Taaj Rakhkha Shaha Teri Gali Mein




RS0 I00,8_ e ari Nawar 6008

&

Aurangzeb Bhi Hai Adna Ghulam Tere

Sulta(n) Teri Gali Mein Daara(n) Teri Gali Mein

Tareekiyon Mein Tere Irfa(n) Ka Noor Chamka

Haqqaniyat Ka Jalwa Khwaja Teri Gali Mein

Hindostaa(n) Ko Tu Ne Wehdat Ka Noor Bakhsha
Tauheed Ka Ujaala Khwaja Teri Gali Mein

Hazir Hua Karenge Ta Hashr Ahle Imaan

Lekar Dilon Ka Tohfa Khwaja Teri Gali Mein

Har Muztarib Ko Taskee(n) Milti Hai Tere Dar Par
Har Dard Ki Dawa Hai Khwaja Teri Gali Mein

Duniya Ke Taajwar Bhi Azmat Ke Mautarif Hai
Shaho Ka Sar Jhuka Hai Khwaja Teri Gali Mein

Khush Bakhtiyon Ka Tohfa Lekar Ke Ja Raha Hai
Aaya Tha Ek Bhikari Rota Teri Gali Mein

Saif o Qamar Ho Hazir Ek Sath Tere Dar Par

Poori Ho Ye Tamanna Khwaja Teri Gali Mein

% KURSI PAR KOI BHI BAITHE RAJA TO MERA KHWAJA HAI

Uske Karam Ke Sab Hai Bhikari Kya Raja Maharaja Hai
Kursi Par Koi Bhi Baithe Raja To Mera Khwaja Hai
Saare Hind Ka Hai Raja Mera Khwaja Maharaja
Saare Hind Ka Hai Raja Mera Khwaja Maharaja

Haidar Ka Laadla Hai Wo Zahra Ka Laal Hai
Beshak Mera Moin Muhammad Ki Aal Hai
Deewanon Ko Kis Baat Ka Aakhir Malaal Hai
Raja Ko Apni Parja Ka Pura Khayaal Hai

Har Aankh Chahati Hai Ziyaarat Moin Ki
Har Dil Mein Bas Gayi Hai Mohabbat Moin Ki
Is Sar Zameene Hind Ke Shaaho Ne Keh Diya
Mehshar Talak Rahegi Huqumat Moin Ki

Hai Gareebo Ki Sadao Ne Bulaya Hai Tujhe
Hind Ka Shah Muhammad Ne Banaya Hai Tujhe
Kaise Aayega Koi Harf Huqumat Pe Teri

Panjatane Paak Ne Kursi Pe Bithaya Hai Tujhe

Pyaara Hai Hasnain Ka Beshak Nabi Ki Aal Hai
Sanjar Wala Peer Mera Sayyada Ka Laal Hai
Mast Hai Mastan Hai Har Haal Mein Khushaal Hai
Chistiya Daaman Jo Pakdega Woh Maala Maal Hai

Tu Dar Badar Ki Thokre Ek Baar Kha Ke Dekh
Milta Hai Kya Kisi Se Zaraa Aazmaa Ke Dekh
Tu Jin Se Mil Raha Hai Ye Saare Ghulam Hai
Raja Ko Dekhna Hai To Ajmer Jaake Dekh

KHAWAJA-E-KHAWAJGAAN HAAMI-E-BEKASA

Khawaja-e-Khawajgaan Haami-e-Bekasa

Iljita Sun Lo Shaahe Umam Ke Liye

Noore Shaahe Najaf Mere Khwaja Piya
Tere Chaukhat Pe Haazir Hai Shahon Gada
Khaalige Do Jahaan Se Ye Rutba Mila

Tere Darbaar Faizo Karam Ke Liye

Shaahe Ajmer Mera Maseeha Hai Tu
Dard Mandon Ke Dukh Ka Madaawa Hai Tu
Teri Nisbat Ka Daaman Rahe Haath Me
Bas Dawaa Hai Yahi Ranj o Gham Ke Liye

Thaamna Haath Aye Sayyade Meherbaan
Hai Tera Kaam Khwaja Khata Poshiyan
Laaj Rakhna Fana Ki Moin e Jahaan

Hashr Mein Tajdaare Haram Ke Liye

% ANMOL HEERA PAAYA AJMER KI GALI MEIN
Anmol Heera Paaya Ajmer Ki Gali Mein
Taareek Dil Mein Khwaja Ki Raushni Tumhi Ne
Andhere Mein Dil Ke Chirag e Muhabbat

Ye Kis Ne Jalaaya Sawere Sawere

Andhere Mein Dil Ke Chirage Muhabbat
Ye Kis Ne Jalaaya Sawere Sawere
Tasawuf Ke Suraj Ki Ek Ek Kiran Se
Naya Noor Paaya Sawere Sawere
Lagan Jis Ke Deedaar Ki Lag Rahi Thi
Kareeb Aur Aaya Sawere Sawere
Kisi Gamzada Ne Jo Khwaja Piya Ko
Tadap Kar Bulaya Sawere Sawere
Khazana Muhammad Ka Haathon Mein Lekar

Wahi Unko Paaya Sawere Sawere

Andhere Mein Dil Ke Chirage Muhabbat

Ye Kis Ne Jalaaya Sawere Sawere

Galat Hai Ke Baazaar Ishqg o Muhabbat
Kabhi Aashiqon Ki Samajh Mein Na Aaya
Khara Maal Hai To Khare Daam Dega
Aataye Muhammad Hai Zehra Ka Jaaya
Gareebon Ke Daata Hai Mashhoor Khwaja

Koi Hind Mein Unka Saani Na Paaya
Ageedat Ki Mandi Ka Bas Raaz Ye Hai
Isha Padh Ke Gar Haajati Ne Lagaya
Ibaadat Ka Sauda Andhere Andhere

Munafa Kamaaya Sawere Sawere

Andhere Me Dil Ke Chirage Muhabbat

Ye Kis Ne Jalaaya Sawere Sawere

Mugaddas Yu Samjhi Gayi Mominon Mein
Seher Ki Tilaawat Seher Ki Ibaadat
Farishte Azaan e Seher Sunke Takseem
Karte Hai Bandon Ko Qudrat Ki Ne’'mat
Namaze Seher Mein Namazi Ke Sar Pe
Barasti Hai Masjid Mein Allah Ki Rehmat
Tere Rauzaye Paak Ki Mere Khwaja
Ziyaarat Yu Karte Hai Sab Ahle Sunnat
Khuda Ne Muhammad Ko Me’raj Ki Shab

Falak Par Bulaya Sawere Sawere

Andhere Me Dil Ke Chirage Muhabbat

Ye Kis Ne Jalaaya Sawere Sawere

{)g Tasawwur Se Chehre Ke Khwaja Piya Ke
Ujaalo Se Hokar Ke Bharpoor Chamka
Azaane Seher Jab Hui Saara Ajmer
Nazdeek Kya Door Se Door Chamka
Khade The Jo Rauze Pe Behre Ziyarat
Nigaho Mein Unki Naya Noor Chamka
Khuda Ki Qasam Ye Hageeqat Hai Saari
Ke Benoor Aankhon Mein Bhi Noor Chamka
Tere Dhaule Gumbad Ko Suraj Ki Kirno

Ne Jab Jagmagaaya Sawere Sawere

Andhere Me Dil Ke Chirage Muhabbat

Ye Kis Ne Jalaaya Sawere Sawere

TERA NAAM KHWAJA MOINUDDIN

Tera Naam Khwaja Moinuddin
Tu Rasool e Paak Ki Aal Hai
Teri Shaan Khawaja e Khwajgaan

Tujhe Bekason Ka Khayaal Hai

Mera Bigda Waqt Sawaar Do
Mere Khwaja Mujh ko Nawaaz Do
Teri Ek Nigaah Ki Baat Hai
Meri Zindagi Ka Sawaal Hai

Main Gadaye Khwaja e Chisht Hu
Mujhe Is Gadayi Pe Naaz Hai
Mera Naaz Khwaja Pe Kyun Na Ho

Mera Khwaja Banda Nawaaz Hai

Mera Khwaja Ataa e Rasool Hai
Woh Bahaare Chisht Ka Phool Hai
Woh Bahaare Gulshane Fatima
Chamane Ali Ka Nihaal Hai

Yaha Bheek Milti Hai Be Gumaan
Yeh Bade Sakhi Ka Hai Aastaan
Yaha Sab Ki Bharti Hai Jholiyan
Yeh Dare Garib Nawaz Hai

% MORE ANGNA MOINUDDIN AAYE JI

More Angna Moinuddin Aaye Ji

Aaye Re Aaye More Bhaag Jagaye
More Angna Moinuddin Aaye Ji

Man Mein Khushi Ke Phool Khile Hai
Aaj Mohe More Khawaja Mile Hai
Khushiyan Manao Bhai Jhoom Ke Gaao
More Angna Moinuddin Aaye Ji

Aaye Re Aaye More Bhaag Jagaye
More Angna Moinuddin Aaye Ji

Aaj More Ghar Dhoom Machi Hai
Khawaja Piya Ki Shaadi Rachi Hai
Dulha Bane Hai Khawaja Usman Ke Pyare

More Angna Moinuddin Aaye Ji

Aaye Re Aaye More Bhaag Jagaye

More Angna Moinuddin Aaye Ji

Sone Ka Jiyara Main Kyun Mat Waaru
Apne Khawaja Pe Main Tan Man Waaru
Aaye Re Aaye More Bhaag Jagaye
More Angna Moinuddin Aaye Ji

Aaye Re Aaye Moree Bhaag Jagaye

More Angna Moinuddin Aaye Ji

Hindal Wali Pe Main Jaan Luta Du
Apne Khawaja Pe Main Tan Man Waaru
Mujh pe Rahe Inke Fazal Ke Saaye
More Angna Moinuddin Aaye Ji

Aaye Re Aaye Moree Bhaag Jagaye
More Angna Moinuddin Aaye Ji

Chchutey Na Kabhi Tera Daaman
Ya Khawaja Moinuddin Hasan
Hai Tujh Pe Fida Sab Tan Man Dhan

Ya Khawaja Moinuddin Hasan

Ajmer Mujhe Pohchade Khuda
Chadar Main Chadhaau Phoolon Ki
Phir Sadqa Karu Apna Tan Man

Ya Khawaja Moinuddin Hasan

Kaaba Ho Madina Ho Ke Najaf
Har Jaa Pe Nazar Tum Aate Ho
Kuch Aisi Lagi Hai Tujh Se Lagan

Ya Khawaja Moinuddin Hasan

Aaqa Ki Ata Hai Maula Ali
Zahra Ke Kali Waliyo Ke Wali
Hasnain Ke Dil Usman Ke Nayan

Ya Khawaja Moinuddin Hasan

Farzand e Ali Ho Noor e Nabi
Mehboob e Khuda Hai Zaat Teri
Ho Sayyeda Zahra Ke Gulshan

Ya Khawaja Moinuddin Hasan

Jab Hashr Mein Mujh Se Pooche Khuda
Laaya Hai Kya Bande Batla

Haathon Mein Tumhara Ho Daman

Ya Khawaja Moinuddin Hasan

Jab Aap Ho Sar Pe Saaya Figan

Ya Khawaja Moinuddin Hasan

Kya Mera Bigadega Dushman

Ya Khawaja Moinuddin Hasan

% HAME NAAZ HAI BAS TUJH PAR KISI AUR PE NAAZ NAHI

Hame Naaz Hai Bas Tujh Par Kisi Aur Pe Naaz Nahi

Tere Jaisa Zamaane Mein Koi Banda Nawaz Nahi

Tere Dene Dilaane Ka Andaaz Nirala Hai

Kisi Aur Ka Duniya Mein Aisa Andaaz Nahi

Aye Chisht Nagar Wale Tum Mera Bharam Rakhlo
Sadge Mein Muhammad Ke Hum Sab Pe Karam Kardo

Faryaad Meri Sunlo Aye Hind Ke Maharaja
Mein Aas Lagaaye Hoon Kabhi Mere Bhi Ghar Aaja

Teri Shaan Pe Mai Sadqe Qurban Tere Khwaja
Aye Ibne Sakhi Khwaja Aye Hind Wali Khwaja

Tere Dar Ke Bhikhari Hai Tere Dar Ke Mangte Hain
Dhanwan Hai Tu Khawaja Tere Tukdo Pe Palte Hain

Tere Aage Hamari Kuch Aukaat Nahi Khawaja

Jo Kaam Hamaare Hai Tere Naam Se Chalte Hain

Kar Apne Ghulamon Par Bas Ek Nazar Khwaja
Aabaad Khuda Rakhe Tera Chisht Nagar Khwaja

Teri Chaukhat Tera Dar Mangton Ka Thikana Hai
Jaayein To Kaha Jaayein Tera Chhod Ke Dar Khwaja

% SUNO HUMARE DILON KI SADA ATAA E RASOOL

Suno Humare Dilon Ki Sada Ataa e Rasool

Karam Ho Hum Pe Bhi Khawaja Piya Baraa e Rasool

Phir Ek Baar Bana Do Musaafir e Taiba
Khuda Ke Waste Kar Do Ataa Ligaa e Rasool

Moinuddin Ho Sultane Hind Garib Nawaz

Nahi Hai Tum Sa Koi Dusra Ataa e Rasool

Tumhara Nagsh e Qadam Rehnumaye Jannat Hai

Tumhare Sadge Mein Hum Ko Mila Hai Paa e Rasool

Nabi Ne Qutb e Mashaaikh Bana Diya Tum Ko

Humein Bhi Kar Do Karam Se Ataa Wilaa e Rasool

Qarodon Qalb Munawwar Huwe Hai Imaan Se
Tum Hi Se Hind Mein Phaili Shaha Ziya e Rasool

Huzoor Deen Ka Khadim Banado Rizwan Ko

Bane Ye Aashiq e Gaus o Raza Gadaa e Rasool

% KHWAJA NE JISE CHAHA DEEWANA BANA DALA

Khwaja Ne Jise Chaha Deewana Bana Dala

Jis Jis Pe Nazar Dali Mastana Bana Dala

Ek Qais Ko Laila Ne Deewana Bana Dala

Tum Ne To Jise Chaha Deewana Bana Dala

Khwaja Ki Nigahon Ka Andaaz Ajab Dekha

Farzaan Ko Ek Pal Me Deewana Bana Dala

Khwaja Ne Mere Dil Ko Deewana Bana Dala

Khud Shamma Bane Mujh Ko Parwana Bana Dala

Khwaja Ki Muhabbat Ne Deewana Kiya Kaisar

Deewane Se Phir Mujh Ko Farzana Bana Dala

Paimanaye Wehdat Ka Ek Ruks e Musalsal Hai
Ajmer Ko Khwaja Ne Maikhana Bana Dala

Unke Dar e Aqdas Par Jhukne Ka Ye Sadga Hai

Khwaja Ne Mera Aaisa Afsana Bana Dala

Ek Khalk e Khuda Iske Deedar Ko Aati Hai

Khwaja Ne Mera Aaisa Kashana Bana Dala




08016030, shaan-2 arl awap 0,80 0.0

&

Deewanon Ki Mehfil Mein Wo Jaa Se Huye Jaana
Phir Chahane Walo Ne Janana Bana Dala

R s

7

Sufi Hai Qalandar Hai Jogi Hai Deewana Hai
Khwaja Ne Bhi Maston Ko Kya Kya Na Bana Dala

T
¥
2

3

Karti Hai Inhe Hoore Har Roz Salaam Aakar

Ajmer Ko Khwaja Ne Jannat Sa Bana Dala

T
¥

Nakamiye Kismat Ki Choti Si Kahani Thi

Tum Ne To Ise Bedam Afsana Bana Dala

AA GAYA HAI GADAA SHAH E HINDUSTAN

Aagaya Hai Gadaa Shah e Hindustan

Yak Nazar Soo e Maa Khwaja e Khwaajgaan

Auliya o Qutub De Rahe Hai Sadaa

Yak Nazar Soo e Maa Khwaja e Khwaajgaan

Zaahid o Muttaqi Keh Rahe Hain Sabhi

Yak Nazar Soo e Maa Khwaja e Khwaajgaan

Aap Ibn e ‘Ali Intikhaab e Nabi

Yak Nazar Soo e Maa Khwaja e Khwaajgaan

Tum Sakhi Ho Mere Mai Bhikaari Tera

Yak Nazar Soo e Maa Khwaja e Khwaajgaan

Baa Adab Main Madine Mein Jaata Rahoon

Kardo Aisee Du’a Khwaja e Khwaajgaan

Shakir e Be Nawaa Keh Rahaa Hai Yahi

Yak Nazar Soo e Maa Khwaja e Khwaajgaan

TERI SHAAN SHAAN E QALANDARI

Teri Shaan Shaan e Qalandari
Tu Bada Garib Nawaz Hai

Tere Dar Se Dagh e Jabeen Mila
Ye Nishan Kitna Haseen Mila
Ye Niyaz Haasil e Naaz Hai

Tu Bada Gareeb Nawaz Hai

Humein Tune Apna Bana Liya
Gham e Do Jahaan Se Chhuda Liya
Tera Daste Jood Daraaz Hai

Tu Bada Gareeb Nawaz Hai

Tu Moeen Ummat e Mustafa
Tu Saboot Rehmat e Mustafa
Tu Ata e Meer e Hijaaz hai
Tu Bada Garib Nawaz Hai

Tere Zikr Kaif Mein Jhoom Le
Tere Aastane Ko Choom Le
Yehi Aashiqon Ka Ilaaj Hai
Tu Bada Gharib Nawaz Hai




Tere Faiz Se Bane Auliya
Qutb o Fareed Saabir Piya
Tera Faiz Aaj Bhi Daar Hai

Tu Bada Gareeb Nawaz Hai

Main Buron Se Laakh Bura Sahi
Mujhe Teri Zaat Pe Naaz Hai
Mujhe Naaz Hai Mai Garib Hu

Tu Bada Gareeb Nawaz Hai

Teri Shaan Anjume Benawa
Kisi Haal Mein Bhi Na Likh Saka
Tu Khuda e Paak Ka Raaz Hai
Tu Bada Gharib Nawaz Hai

A T A

MIL GAYA DAR TERA GARIB NAWAZ

Mil Gaya Dar Tera Garib Nawaz
Ab To Hoga Bhala Garib Nawaz

Martaba Aap Ka Garib Nawaz
Marhaba Marhaba Garib Nawaz

Haath Failaye Sab Gada Hai Khade
Bheek Kar Do Ataa Garib Nawaz

Kya Bigadenge Ye Jahaan Wale

Tu Hai Haami Mera Garib Nawaz

Mere Aaqa Ne Bhi Tumhe Chaha
Wah Kya Martaba Garib Nawaz

Hum Ko Darkaar Hai Zamaane Mein

Bas Tera Aasra Hai Garib Nawaz

Mai Hu Beemar Teri Chahat Ka

Tu Hai Meri Dawa Garib Nawaz

Meri Toofan Mein Fas Gayi Kashti

Paar Isko Laga Garib Nawaz

Mustafa Mil Gaye Tere Sadqge
Mil Gaya Ab Khuda Garib Nawaz

Jab Bhi Mushkil Mein Tum Ko Yaad Kiya
Hausla Mil Gaya Garib Nawaz

Aap Ho Mustafa Ke Dil Ke Kareeb
Mustafa Ki Ataa Garib Nawaz

Tujh Mein Khushboo Hai Mere Aaga Ki
Har Wali Ne Kaha Garib Nawaz

Meri Hai Iltija Mere Aaqa
Ho Bhala Hind Ka Garib Nawaz

Zaat o Mazhab Ka Fark Jaane Bina
Karte Sabka Bhala Garib Nawaz

Koi Apna Nahi Zamane Mein
Ek Tere Siwa Garib Nawaz

Mere Kuch Bhi Kahe Bina Tumne
Haal e Dil Sun Liya Garib Nawaz

Kitni Aasaaniyon Se Har Mushkil
Door Karte Ho Ya Garib Nawaz

Tumse Nisbat Hai Is Saaqib Ki Bhi
Laaj Rakh Lena Ya Garib Nawaz

MAIN KHWAJA KA DEEWANA
Main Khwaja Ka Deewana

Main Khwaja Ka Deewana

Aye Gardishe Zamaana
Mere Saamne Na Aana
Main Khwaja Ka Deewana

Main Khwaja Ka Deewana

Aale Rasoole Paak Hai Maula Ali Ke Pyare
Hasnain Ke Hai Dilbar Dukhiyon Ke Hai Sahaare
Jis Ko Yaqee Na Aaye Dil Se Unhe Pukaare
Aata Hai Unko Sab Ki Bigdi Hui Banana

Main Khwaja Ka Deewana

Main Khwaja Ka Deewana

Mashoor Hai Jahaa Me Ajmer Hi Ke Dam Se
Milti Hai Silisile Ki Nisbat Shahe Umam Se
Tableegh Deen Yoon Ki Allah Ke Karam Se
Khalge Khuda Ne Paaya Imaan Ka Khazaana

Main Khwaja Ka Deewana

Main Khwaja Ka Deewana

Us Shama Ka Ujaala Nazdeek Door Phaila
Islam Ka Munawwar Har Simt Noor Phaila
Jis Ka Bhi Khaali Daaman Peshe Huzoor Phaila

Daaman Mein Usne Paaya Kaunain Ka Khazaana

Main Khwaja ka deewana

Main Khwaja ka deewana

BAJUZ KHWAJA TASAWWUR MEIN KOI AB AA NAHI SAKTA

Bajuz Khwaja Tasawwur Mein Koi Ab Aa Nahi Sakta
Khayal Ghair Mere Dil Pe Hargiz Chaa Nahi Sakta

Mila Hai Mil Raha Hai Aur Milega To Usi Dar Se
Mere Khwaja Teri Chaukhat Se Khali Jaa Nahi Sakta

Guzarte Hain Jo Sadme Roz o Shab Mere Dil Par
Samjh Lije Ise Khud Aap Main Samjha Nahi Sakta

Tumhi Mere Masiha Mere Maawa Mere Malja Ho
Tumhara Chchod Kar Dar Aur Dar Par Jaa Nahi Sakta

Bhala Bulwa Ke Mehmanon Se Karta Hai Koi Parda

Samajh Mein Ye Nirala Sa Tareeka Aa Nahi Sakta

Gada Mashoor Hoon Khwaja Ka Kehte Hain Mujhe Sayyid
Kisi Ke Aage Apna Haath Main Faila Nahi Sakta

% BAABE HARAM KHULA HAI CHATI KI BAHAR HAI

Baabe Haram Khula Hai Chati Ki Bahar Hai

Har Soo Nuzoole Rehmate Parwardigaar Hai

Hum Hindiyon Ke Dil Mein Jo Imaan Ka Noor Hai

Usmaan Ke Laal Ka Karam Be Shumaar Hai

Sadqga Rasoole Paak Ka Ajmer Mein Mile
Dariya e Faiz Chisht Ka Ye Aabshaar Hai

Zahid Bahare Ishq Ki Kuch Kaifiyat Na Pooch
Har Zakhme Dil Hara Hai Jigar Laala Zaar Hai

Dhalti Hai Shaame Zindagi Khwaja Ab Aaiye
Sayyid Ki Chashme Nam Ko Tera Intezaar Hai

GARIB JAYE TO JAYE KIDHAR GARIB NAWAZ
Moinuddin Khwaja, Khwaja Maharaja
Moinuddin Khwaja Hind Ka Raja
Moinuddin Khwaja

Garib Jaye To Jaye Kidhar Garib Nawaz

Tumhara Dar Hai Muhammad Ka Dar Garib Nawaz

Moinuddin Khwaja, Khwaja Maharaja
Moinuddin Khwaja Hind Ka Raja
Moinuddin Khwaja

Rasoole Paak Ne Is Hind Ko Dua Di Hai

Basa Hai Jab Se Tumahara Nagar Garib Nawaz

Moinuddin Khwaja, Khwaja Maharaja
Moinuddin Khwaja Hind Ka Raja
Moinuddin Khwaja

Mai Pul Siraat Pe Guzrun To Is Tarha Guzru
Idhar Ho Gaus Piya Aur Udhar Garib Nawaz




A0 Share il 53 580

Moinuddin Khwaja, Khwaja Maharaja
Moinuddin Khwaja Hind Ka Raja

Moinuddin Khwaja

2

Nazar Ko Aas Do Aisi asar Garib Nawaz
Nazar Uthao To Aaye Nazar Garib Nawaz

HIND NAGAR ME EK HI RAJA

Hind Nagar Me Ek Hi Raja
Khwaja Humara Khwaja Humara
Mere Nabi Ki Aankhon Ka Taara

Khwaja Humara Khwaja Humara

Rang Tumhara Hasni Hussaini
Chaal Tumhari Murtuza Jaisi
Zulf Tumhari Noor Ka Parda

Khwaja Humara Khwaja Humara

Maula Ali Ke Dilbar o Jaani
Raat Woh Hogi Meri Suhani
Khwaab Mein Dekhu Jalwa Tumhara

Khwaja Humara Khwaja Humara

Faiz Tumhara Khalq Pe Jaari
Arsh Pe Parwaaz Dekhi Tumhari
Naaz Tumhara Abbas Ka Jhanda

Khwaja Humara Khwaja Humara

&

Kaase Mein Sagar Kisne Liya Hai
Bol Uttha Hai Saara Zamana
Hind Nagar Mein Ek Hi Aaya

Khwaja Humara Khwaja Humara

T
¥

Kursi Pe Chahe Koi Bhi Baithe
Kehte Rahe Hai Kehte Rahenge
Hind Ka Bas Ek Hi Raja

Khwaja Humara Khwaja Humara

T

% KHWAJA E KHWAJGAAN TUM PE LAAKHON SALAAM

Khwaja e Khwajgaan Tum Pe Laakhon Salaam

Fakhre Hindostaan Tum Pe Laakhon Salaam

Aaftabe Risalat Ke Ho Ek Kiran

Naazishe Aarifaa(n) Tum Pe Laakhon Salaam

Tum Ne Phailayi Islam Ki Raushni

Deen ke Paasbaan Tum Pe Laakhon Salaam

Raunaqe Rauza e Paak Hai Dil Nasheen

Misle Qasre Jinaan Tum Pe Laakhon Salaam

Aap Ke Dar Se Paate Hai Shah o Gadaa

Faize Har Do Jahaan Tum Pe Laakhon Salaam

Hum Ko Izne Huzoori Ata Kar Diya

Kitne Ho Maherbaan Tum Pe Laakhon Salaam

Hum Ghareebon Ke Sarkaar Khwaja Piya

Hami e Be Kasaan Tum Pe Laakhon Salaam

% Naaz Hum Ko Ghulami Ki Nisbat Pe Hai

Khusrawe Ins o Jaan Tum Pe Laakhon Salaam

Hum Ghulame Ghulamane Sarkaar Hai

T
¥

Tum Humare Hum Tumhare Tum Pe Laakhon Salaam

Aap Ke Dar Se Daulat Mil Gayi Hai Humein

Baat Hai Be Gumaan Tum Pe Laakhon Salaam

T
¥

Bheek Saqib Ko Chashme Karam Ki Mile

Mohsin e Qalb o Jaan Tum Pe Laakhon Salaam

% AYE SHAAHE DEEN KE NAAIB E ZEESHAA(N) SALAAM LO

Aye Shaahe Deen Ke Naaib e Zeeshaa(n) Salaam Lo
Khwaja Moeen Hind Ke Sulta(n) Salaam Lo

Noore Nigaahe Sarware Duniya wa Deen Suno
Jaane Hussain Ibne Ali Ya Moee(n) Suno

Taskeen e Qalbe Khwaja e Usmaa(n) Salaam Lo

Aye Shaahe Deen Ke Naaib e Zeeshaa(n) Salaam Lo
Khwaja Moeen Hind Ke Sulta(n) Salaam Lo

Khushboo e Haq Se Aap Ne Mehkaaya Hind Ko

Imaa(n) o Dee(n) Ke Noor Se Chamkaaya Hind Ko

Deene Muhee Ki Sham'e Faroza Salaam Lo

Aye Shaahe Deen Ke Naaib e Zeeshaa(n) Salaam Lo
Khwaja Moeen Hind Ke Sulta(n) Salaam Lo

Aye Auliya e Hind Ke Saalaare Qafila
Irfaane Haq Ka Aap Se Jaari Hai Silsila
Charkhe Wila Ke Mehre Darakhsha Salaam Lo

Aye Shaahe Deen Ke Naaib e Zeeshaa(n) Salaam Lo
Khwaja Moeen Hind Ke Sulta(n) Salaam Lo

% Behre Salaam Dar Pe Hai Haazir Ghulaame Dar
“ Ho Jaaye Is Pe Lutf o Inaayat Ki Ik Nazar
Hai Arz Kar Raha Aap Ka Darbaan Salaam Lo

Aye Shaahe Deen Ke Naaib e Zeeshaa(n) Salaam Lo
Khwaja Moeen Hind Ke Sulta(n) Salaam Lo

Hai Dil Pe Naqsh Aap Ke Ahsaan Ya Moeen
Har Ek Poore Karte Ho Armaan Ya Moeen

Qurbaan Aap Par Hai Dilon Jaa(n) Salaam Lo

Aye Shaahe Deen Ke Naaib e Zeeshaa(n) Salaam Lo
Khwaja Moeen Hind Ke Sulta(n) Salaam Lo

Hai Bekaso Ke Aap Madadgaar Ya Moeen
Bechaargaa(n) Ke Mooniso Ghamkhwar Ya Moeen

Haale Dile Ghareeb Ke Pursaa(n) Salaam Lo

Aye Shaahe Deen Ke Naaib e Zeeshaa(n) Salaam Lo
Khwaja Moeen Hind Ke Sulta(n) Salaam Lo

Jis Dam Ke Rooh Jism Se Hone Lage Judaa
Us Waqt Ho Zabaa(n) Pe Meri Naame Mustafa
Ahmed Ka Hai Ye Aakhri Armaa(n) Salaam Lo

Aye Shaahe Deen Ke Naaib e Zeeshaa(n) Salaam Lo

Khwaja Moeen Hind Ke Sulta(n) Salaam Lo

% KHWAJA E KHWAJGAA(N) TUM PE LAAKHON SALAAM

Khwaja e Khwajgaa(n) Tum Pe Laakhon Salaam

Fakhre Hindostaa(n) Tum Pe Laakhon Salaam

Khwaja e Do Jahaa(n) Meer e Kauno Makaa(n)
Arsh Ke Raazdaan Farsh Ke Paasbaan
Qiblaye Aashiqa Kaaba e Aarifa

Aasmaan e Wilaayat Ke Maahe Tamaam

Khwaja e Khwajgaa(n) Tum Pe Laakhon Salaam

Fakhre Hindostaa(n) Tum Pe Laakhon Salaam

Aye Ata e Shehenshahe Jinn o Bashar

Panjatan Paak Ke Ghar Ke Noor e Nazar
Shaah e Gausul Wara Ke Ho Lakhte Jigar

Khalqg Ke Taajwar Auliya Ke Imaam

Khwaja e Khwajgaa(n) Tum Pe Laakhon Salaam

Fakhre Hindostaa(n) Tum Pe Laakhon Salaam

Chandni Raat Ho Aur Pichla Peher
Har Taraf Ho Bicha Farsh e Qalb o Jigar
Aise Aalam Mein Tum Kaash Aao Nazar

Phir Kahe Dast Basta Tumhare Ghulam

% Khwaja e Khwajgaa(n) Tum Pe Laakhon Salaam
Fakhre Hindostaa(n) Tum Pe Laakhon Salaam

Dil Hai Bechain Naqse Qadam Ke Liye
Marham e Sozishe Dam Ba Dam Ke Liye
Hai Khade Ik Nigaahe Karam Ke Liye
Aye Falak Aastaa(n) Aye Shahe Nek Naam

Khwaja e Khwajgaa(n) Tum Pe Laakhon Salaam

Fakhre Hindostaa(n) Tum Pe Laakhon Salaam

Thokare Dashte Gurbat Ki Khaaye Huwe
Gardishe Gham Ke Haathon Sataaye Huwe
Aaye Hai Aas Tum Se Lagaaye Huwe
Tum Jo Chaaho To Ban Jaaye Sab Apne Kaam

Khwaja e Khwajgaa(n) Tum Pe Laakhon Salaam
Fakhre Hindostaa(n) Tum Pe Laakhon Salaam

Mera Ooncha Humesha Sitaara Rahe
Zindagi Bhar Tumhara Sahaara Rahe
Deeda e Shauk Mehwe Nazaara Rahe

Aur Us Waqt Aaye Ajal Ka Payaam

Khwaja e Khwajgaa(n) Tum Pe Laakhon Salaam
Fakhre Hindostaa(n) Tum Pe Laakhon Salaam




